
Bakgrunn for prosjektet 
1.1.2020 blir Lindås, Meland og Radøy til Alver kommune. Den nye kommunen får om lag  30.000 
innbyggjarar og 2.650 tilsette, og blir ein av dei største kommunane i nye Vestland fylket. Alver 
kommune blir også ein stor arbeidsgjevar, den største i Nordhordland. 

Med så mange tilsette har vi behov for nye måtar å samhandle og kommunisere med kvarandre på. 

Kor er vi? (no-situasjon) 
Lindås, Meland og Radøy har kvar sine intranett, bygd på ei felles CMS-publiseringsløysing. 
Designet/funksjonaliteten til intranetta er seks år gamal. Vidareutvikling og innhald blir i stor grad 
styrt av webredaktør i kommunane. 

Hausten 2018 gjennomførte kommunikasjonsavdelinga til Alver ei spørjeundersøking, for å hente 
innspel til intern kommunikasjon før og etter samanslåinga. 800 tilsette svarte på undersøkinga, og 
gav fleire innspel til arbeidet med ny intranettløysing. 

Tre av spørsmåla i undersøkinga handla om intranett, og svara seier noko om no-situasjonen til 
dagens løysing: 

• Kor ofte loggar du deg på intranett? 
• Kvar dag – 31,27 prosent  
• Ein til tre gonger i veka – 36,81 prosent 
• Ein til tre gonger i månaden – 18,07 prosent 
• Ein til tre gonger i halvåret – 7,12 prosent 
• Aldri – 6,73 prosent 

• Kva brukar du intranett til? (1-3 kryss) 
• Lese nyheiter – 65,17 prosent 
• Interne skjema – 47,36 prosent  
• Finne kontaktinformasjon – 36,02 prosent 
• Melde avvik – 18,87 prosent  
• Tilgang til brukarrettleiingar – 16,09 prosent  
• HMS – 9,50 prosent 
• Ledige stillingar – 9,50 prosent  
• Leiarhjelp – 7,65 prosent 
• Brukar ikkje intranett – 7,39 prosent 

• Finn du informasjonen du leitar etter på intranett? 
• Ja – 63,72 prosent 
• Nei – 8,84 prosent 
• Veit ikkje – 27,44 prosent 

I undersøkinga fekk vi også ein del kommentarar på dagens løysing. Fleire peika på utfordringar vi må 
ta med oss og gjere noko med: 



 

• “Eg ønskjer ei meir brukarvenleg og oversikteleg side. Det mest synlege i dag er det 
kommunen vil vise fram, ikkje det eg som arbeidstakar har bruk for i kvardagen.” 

• “Det er vanskeleg å finne historikk på dagens intranett.” 
• “Intranett er rotete organisert og delvis vanskeleg å finne fram på. Å finne skjema er ok, men 

nyheiter og kontaktinformasjon er ikkje like enkelt.” 

Kor vil vi?  
Hovudmålet er å bidra til ein enklare arbeidskvardag for alle tilsette i Alver kommune. 

Målbilete: 

• Intranett skal vere for alle tilsette. 
• Intranett skal vere enkel å få tilgang til og enkel å bruke. 
• Intranett skal vere tilgjengeleg frå alle pc-ar, nettbrett og mobilar med internett-tilgang. 
• Intranett skal vere tilpassa: 

• dei tilsette sine behov 
• organisasjonen/leiinga sine behov 

• Intranett skal vere den prioriterte kanalen for informasjon/varsling, kommunikasjon og 
samhandling. 

• Intranett skal invitere til meiningsutveksling, byggje kompetanse og kultur. 
• Tilsette skal ha enkel tilgang (single-sign-on der det er mogleg) til sine mest bruke fag- og 

støttesystem frå intranett og bør sjølv kunne velje kva system dei skal ha tilgang til. 

Innsikt og analyse 
Vi ønskjer å byggje ei intranettløysing for alle tilsette i Alver kommune, og sørge for at tilsette finn 
det dei har behov for. Skal vi nå dette målet, må vi vite meir om målgruppa vår. Vi veit at tilsette i 
ulike delar av kommunen har svært ulik arbeidskvardag, og har brukt personas-metodikk til å 
kategorisere dei tilsette.  

Vi har forenkla metoden veldig, og gitt gruppene namn som peikar på kva del av organisasjonen dei 
høyrer heime i og om dei er stadbunden eller på farta. 

Vi har i tillegg intervjua tilsette frå kvar av dei seks gruppene, for kvalitetssikre kategoriane og bli 
endå betre kjent med behova og ønska deira.  

Her følgjer ei kort gjennomgang av kartlegginga vår. Vi har mellom anna sett på tilgang til pc, kor ofte 
dei brukar dagens intranettløysing, kva dei brukar intranett til i dag, kva ønske dei har til ny løysing 
og kva kanal (eller «device») dei føretrekkjer å få informasjon. 

Ulike tilsette – ulike behov 
Vi har delt dei tilsette inn i seks grove grupper: 

• Leiarar – 160 tilsette 
• I klasserommet – 460 tilsette 



 

• På farta, helse – 1000 tilsette 
• På farta, teknisk – 330 tilsette 
• På farta, oppvekst – 400 tilsette 
• På kontoret – 300 tilsette 

Leiarar  

• PC-bruk i dag: Meir enn 3 timar kvar dag. Har eigen pc. 
• Intranett-bruk i dag: Brukar intranett ofte, både til å leite fram handbøker, verktøy og rutinar 

og halde seg orientert om siste nytt i kommunen. 
• Ønske til ny løysing: Ei løysing som er meir skreddarsydd og tilpassa kvar sektor, har ein god 

søkjemotor, telefonliste og oversikt over kven som gjer kva i kommunen 
• Føretrekt informasjonskanal: PC. 

I klasserommet 
• PC-bruk i dag: 1-3 timar kvar dag. Har eigen pc. 
• Intranett-bruk i dag: Sjeldan eller aldri. 
• Ønske til ny løysing: Link til relevante nettsider/fagsystem, kalender, enkelt å finne fram. 
• Føretrekt informasjonskanal: PC. 

På farta, teknisk 
• PC-bruk i dag: Halvparten har berre tilgang til felles-pc-ar. Brukar pc dagleg eller kvar veke. 
• Intranett-bruk i dag: Lese nyhende, tilgang til reglement. 
• Ønske til ny løysing: Enklare og meir oversikteleg, betre marknadsført, tilgang heimanfrå. 
• Føretrekt informasjonskanal: PC eller mobiltelefon (50/50). 

På farta, helse 
• PC-bruk i dag: Dei fleste har ikkje eigen pc. Brukar likevel felles-pc-ar dagleg eller kvar veke. 
• Intranett-bruk i dag: Av og til, sjeldan eller aldri. 
• Ønske til ny løysing: Enklare å bruke, tilpassa rolle, tilgjengeleg frå mobil, tilgjengeleg 

heimanfrå. 
• Føretrekt informasjonskanal: Mobiltelefon. 

På farta, oppvekst 
• PC-bruk i dag: 1-3 gonger i veka. 
• Intranett-bruk i dag: Av og til, sjeldan eller aldri. 
• Ønske til ny løysing: Meir skreddarsydd og tilpassa kvart fagområde, lett å finne fram og 

tilgang til andre relevante program/fagsystem. 
• Føretrekt informasjonskanal: PC. 

På kontoret 
• PC-bruk i dag: Meir enn 3 timar kvar dag. Har eigen pc. 
• Intranett-bruk i dag: Av og til, sjeldan eller aldri. 



 

• Ønske til ny løysing: Lett å finne kontaktinformasjon, oppslagsverk for skjema og diverse 
informasjon. 

• Føretrekt informasjonskanal: PC. 

Krav til løysinga 
Tilbodet må svare på utfordringane kommunane har i dag, møte behova til dei ulike tilsett-gruppene 
og vise korleis løysinga bidrar til at Alver når ambisjonsnivået for internkommunikasjon og 
samhandling (jamfør avsnitt om mål/målbilete).  

Det er avgjerande at intranett blir tilgjengeleg og relevant for alle tilsette i Alver kommune. Det betyr 
ikkje at alle skal ha tilgang til alt, men at alle skal ha enkel tilgang til det som er relevant for dei. 
Leverandør må skildre korleis vi skal få til dette. 

Løysinga skal vere kommunen sin hovudplattform for internkommunikasjon med alle tilsette. 

Sentrale vilkår/forutsetningar 
• Alver kommune får om lag 2.650 tilsette. 
• Det interkommunale selskapet IKT Nordhordland er vår leverandør av on-premises IT-

tenester. 
• Alver kommune delar AD-domene og Office365-tenant med seks andre kommuner i 

Nordhordland.  
• IKT Nordhordland er tenant-admin for Office365. 
• IKT Nordhordland er domain-admin for vårt Active Directory og Azure AD. 
• Alver får 579 Office365 E3-lisensar og 1117 Microsoft 365 Education A3-lisensar. 
• Alver planlegg å kjøpe 829 Office365 F1-lisensar for å sikre at alle tilsette har ein Office365-

lisens.  
• Office365 skal etter planen vere tilgjengeleg for alle tilsette innan 1. januar 2020. 
• Intranett, e-post og Microsoft Teams skal vere tilgjengeleg for alle tilsette med internett-

tilgang og ein PC, smarttelefon eller nettbrett. 
 

Sharepoint-basert publiseringsløysing 
Alle tilsette i Alver kommune skal over til Office365. Den nye publiseringsløysinga må difor vere 
Sharepoint-basert. 

Erfaring visar at Sharepoint ikkje er brukarvenleg nok utan eit «lag» mellom Sharepoint og dei 
tilsette/brukar. Vi jaktar difor ei løysing som kan integrere Office365-applikasjonane saumlaust inn i 
det moderne intranettet. 

Brukarterskel og brukaroppleving 
Ein kommune er ein svært kompleks og samansett organisasjon med mange ulike fagmiljø og 
fagsystem. Hovudmålet med den nye intranettløysinga er å forenkle tilgangen til og bruken av 
systema våre.  

Intranett skal vere dei tilsette si dør inn til relevante fagsystem, relevante nyhende, 
brukarrettleiingar, malar og rutinar og vere ein stad for dialog og samhandling med andre kollegaer.  



 

Sidan dei tilsette har ulike behov, ønskjer vi eit fleksibelt og dynamisk design med moglegheit for 
tilpassingar/skreddarsaum. Løysinga må fungere for alle tilsette, uansett kva behov dei har og kva 
plattform dei brukar. 

Designsystem 
Leverandør skal byggje eit designsystem som skildrar dei grafiske elementa og modulane i løysinga. 
Designsystemet må samsvare med den grafiske profilen til Alver kommune. Den grafiske profilen til 
Alver kommune blir først klar i november 2019. Leverandør må difor ta høgde for at nokre av dei 
grafiske elementa ikkje er klare når vi startar arbeidet med nytt intranett. 

Funksjonelle krav 
• Løysinga må ha eit intuitivt og oppgåvestyrt design, som tar høgde for og legg til rette for dei 

tilsette sine ulike behov. 
• Løysinga må ha ein robust/intelligent søkjemotor. 
• Løysinga må ha responsivt design, tilpassa alle plattformar.  
• Løysinga må ha eit fleksibelt redaktørgrensesnitt, som passar kommunen sitt behov. 
• Løysinga må ha eit grensesnitt som gjer at alle tilsette kan dele informasjon med kollegaer i 

eigen avdeling. 
• Det skal vere mogleg å førehandsvise innhald før det blir publisert og sjå korleis det ser ut på 

ulike skjermflatar. 
• Løysinga bør gjere det enkelt å utforme og publisere artiklar frå smarttelefon, samt redigere 

eksisterande artiklar. 
• Løysinga skal ha ein eigen modul med kontaktinformasjon til alle tilsette i kommunen. 

Modulen skal gjere oppslag på følgjande informasjon frå brukarobjektet i Active Directory 
(AD): Fornamn, etternamn, telefonnummer, mobiltelefon, e-post-adresse, avdeling og tittel. 
All kontaktinformasjonen skal vere «klikkbar». 

• Løysinga må ha ein enkel funksjon for oppretting og vedlikehald av brukarprofilar.  
• Kommunen bør enkelt kunne endre framsida om det oppstår ei krise som gjer at vi må nå 

tilsette med viktig informasjon. 
• Løysinga må ha integrasjon mot eit fil- og bildearkiv som gjer det enkelt å laste opp/finne 

filer, samt tilby opplasting frå liste over siste brukte dokumenter og filer i Office365. 
• Det er ønskeleg at løysinga har eit lukka/off-line område, der kommunen kan utvikle og teste 

ny funksjonalitet og innhald før det blir publisert.  
• Det er ønskeleg med moglegheit for å laste ned app for mobil som presenterer det same 

intranett innhaldet til brukaren som på PC. 
• Det er ønskeleg med moglegheit for push-varslar. 

Kvalitetskrav 
• Løysinga må støtte AD, og ha ein enkel systematikk for innlogging og autentisering.  
• Løysinga må integrere Office365-applikasjonane inn i ei felles flate med berre ei innlogging 

for tilsette (single-sign-on).  
• Løysinga må leggje til rette for at Teams blir ein sentral og saumlaus del av arbeidsflata. 



 

• Løysinga må støtte alle moderne nettlesarar og må ikkje vere avhengig av tredjeparts plugin 
for å fungere (til dømes Flash). 

• Løysinga må ikkje påverke ytinga i Sharepoint negativt. 
• Løysinga må følgje Microsoft sine lanseringar tett, tole oppdateringar og endre seg/vere 

synkron med endringar Microsoft gjer i Office365. 
• Handtering av data og lagring av personopplysningar må følgje det offentlege sine krav til 

informasjonstryggleik og personvern. 
• Løysinga bør ha innebygd personvern  (https://www.datatilsynet.no/rettigheter-og-

plikter/virksomhetenes-plikter/innebygd-personvern/) 
• Løysinga må ha eit fleksibelt grensesnitt som gjer at det mogleg å gjere tilpassingar om/når 

behova våre endrar seg.  
• All språkføring i frontend som kommunen ikkje kan redigere sjølv må vere på nynorsk.  
• Løysinga må vere skybasert. Statens standardavtale for løpande tenestekjøp skal brukast som 

avtalemal. 
• Det er ønskeleg at løysinga følgjer forskrift om universell utforming av informasjons- og 

kommunikasjonsteknologiske IKT-løysingar og oppfylle suksesskriteriene i WCAG 2.0-
standarden. 

Sikkerheit 
Leverandør må dokumentere og skildre korleis sikkerheita til løysinga blir ivaretatt. 

Støtte for webanalyse 
Løysinga må ha integrert analyseverktøy eller støtte for å leggje inn tredjepartsløysingar, til dømes 
Google Analytics, Tag Manager eller Site Improve.  

Brukartest 
Før implementering skal leverandør/kommunen brukarteste løysinga for å validere designet og 
identifisere forbetringar. Leverandør må skildre når og korleis vi skal gjennomføre brukartesten. 
Leverandør må også setje av nok tid til dette arbeidet i framdriftsplanen. 

Framdriftsplan 
Leverandør skal lage forslag til framdriftsplan, som skildrar prosjektet frå A til Å – frå avtalen er 
signert til arbeidet fram mot implementering og lansering.  

Framdriftsplanen må ta høgde for kommunen sitt arbeid med innhaldsstrategi og innhald. Designet 
må vere klart og løysinga tilgjengeleg i oktober/november, slik at kommunen kan fylle løysinga med 
relevant innhald. 

Den nye løysinga skal vere implementert og tilgjengeleg for alle tilsette 1. januar 2020. 

Support og drift 
Leverandør må skildre: 

• Korleis løysinga blir oppdatert 

https://www.datatilsynet.no/rettigheter-og-plikter/virksomhetenes-plikter/innebygd-personvern/
https://www.datatilsynet.no/rettigheter-og-plikter/virksomhetenes-plikter/innebygd-personvern/


 

• Overvaking av webservar 
• Backup 
• Tilgjengelegheit på support 
• Kva type hjelp kommunen får på support og korleis det blir prisa 

Demonstrasjon av kjernefunksjonalitet 
Vi har sett av onsdag 28. august frå klokka 09.00 til 15.00 til demonstrasjon. Vi kallar inn alle 
leverandørane til Skype-møte med kommunen. Kvar leverandør får ein time. 

Formålet med møtet er at kommunen skal få best mogleg kjennskap til og forståing for korleis 
løysinga passar kommunen sine behov. 

I møtet skal leverandør presentere: 

• Korleis redaktør/tilsett opprettar og redigerer innhald/artiklar 
• Korleis filarkivet fungerer 
• Korleis vi kan laste opp og redigere bilete 
• Korleis vi kan opprette og administrere brukarar 
• Korleis vi kan byggje opp og endre sider/modular 
• Korleis vi kan endre designet på frontend og undersider 
• Korleis vi saumlaust kan integrere eksterne modular 
• Korleis telefonlista vil sjå ut og fungere for både redaktør og brukar 

Samarbeid og oppfølging 
I løysingsforslaget skal leverandør skildre korleis vi bør organisere arbeidet for å sikre effektivt 
samspel og arbeid mellom kommunen og leverandør. 

Kommunen skal ha ein fast kontaktperson gjennom heile utviklingsarbeidet. Det er ønskeleg at den 
same kontaktpersonen blir kommunens faste kontaktperson i driftsfasen også. 

Referansar 
Leverandør skal føre opp namn og kontaktinformasjon til tre referansar frå tilsvarande prosjekt. 

Pris 
Tilbodet må spesifisere tidsbruk og pris på følgjande måte: 

• Design, utvikling og implementering 
• Per komponent (der det er relevant) 
• Timepris for arbeid etter lansering 
• Eventuelle årlege lisensar  

